
Kaianere’ko:wa:

Wisk Nihonnonhontsa:ke énska wahon:ton

ne Haudenosaunee

Tewen’niawee’khon niiohsera:ke ohénton shahon:newe
ne Ohontsakaionhré:non ne Onkwehon:we tsi ra-
tina:kere ne Wisk NIhononhontsa:ke (Onéndowa’ga,
Gayogo ho:ng’, Ononda’gega’, Onyota’a:ka, tanon
Kanien’keha:ka) éso tsi wahonteri:io tsi na'tehon:-

tere kwah tsi nonweé:shon rati’'teron:ton, kwah ki’ tsik
iaha:rawe ne Skén:non Ron:nis tsi nikanakerahsera:ke
rati'teron:ton Aionwahta tanon Tiekonhsase (tiotierénh-
ton ne Ka’'nisténhsera ne O’ta:ra waon:ton) ratiha:we ne
onekodhrha ne ao’shatsténhsera ne aonsahontkwata:ko
tanon tonsahotihswa:the’ne akwé:kon ne tsi nikanake-
rahsera:ke, resakskwe aontahahawe ne skén:non tanon
aontahontén:ronhwe washaka:on ne Kaianere’ké:wa

tsi akwé:kon énska wahon:ton. Ki tsi naawen’ ne kaié:ri
ne wisk nihotinakerahserake wahonthon:tate shaia:ta
khok iah tehothonta:ton tahaté:ni tsi ni:ioht tsi ronhn-
hétie. Adordarho, Roia:nehr ne Onofida’gega’ Nihonon-
hontsé:ten, wahonni:ron iah tehotonkwe’takwarihshion
Oniare i:ken ne raondnhkwis tanon dnkwe ohstien
rora’sehstahkwen, waharihwaia’ke ne e’'tho naha:iere,
khare’ ki’ 6:nen wahatka’we tsi nihatierhahkwe tanon
wahotia’tahrhase ne Skén:non Ron:nis. Onen ki’ ne

Wisk Nihononhontsa:ke sahontia’totari:si ne ahonteri:io
tanon skén:non tsi skatne wahoén:ton tdnon wa’thon-
tatkwé:nienste, ohna’kén:ke ki’ akwé:kon skatne
wahon:ton ne ki’ ne Kanenhrakwe'ni:io ne Haudeno-
saunee wahatina:tonhkwe, wahotiién:ta’ne ne ta-
hati:neren ne kanakerahseraké:ron, tewen’niawee’khon
niiohsera:ke nikari:wes ratiia’taktontie rati’terontahkwe
ne O’serdn:ni, Tiorhen’sha:ka, tdnon ne Dutch.

Tsi ki’ naho:ten wa:ton ne Kaianere’kd:wa, ne Skén:non
Ron:nis tahatka’'we ne onekdhrha ashakona’ton:hase
ne kakwenienstahtshera tanon ne ioterihwakwar-
ihshion tanon tsi ne kéntons akweé:kon enshontkwata:-
ko. Né:ne énska shahonnén:ni ne Kanenhrakwe’ni:io
tsi nikaha:wi ne sénha shihonateri:io tsi na’tehon:tere,
onekohrha wahontste akwé:kon énska aén:ton ne
Wisk Nlhotinakerahsera:ke ki skati nonkwa:ti ensa-
na’'tonhase ne Hiawatha kaidn:ni, ne raonate’nienté-
nhtshara ne Haudenosaunee tsi 6nen akweé:kon ne
Wisk Nihononhontsa:ke skatne shahdn:ton ne Kanen-
hrakwe’niio:ne. Ohna’kén:ke, ne 1772 wahonwana-
tia’tahrhase ne Tuscaroras ne iaidkhaton wahon:ton.

Tsi Nihatiierha tanon tsi

Neniawenhseron

Naho:ten ne onekohrha?

Ne onekodhrha né:ne ken’ ni:zwa kwah né:ne ohoro:ta ot-
si’néhtara 3-5 mm ni:wa tanon 7-10 mm ni:ions. Ki otsi'’né-
htara é:s0 ne kara:ken ni:ioht wata:rion ne arihwawa’kon-
hnéha, takwaré:re iotia’torokton, é:so ne na:kon nonkwa:ti
atsa’kton:tie enhsetshén:ri ne Atlantic kaniatara’kehko:wa
tsi rati:teron ne Ratiron:taks. Enhsetsén:ri ni’ 6ni ne i:non
niio:re ne tsi kaniatarata:tie tsi tiawenhontsana:wen ne
North America, iah dkta téken ne kanatowa:nen’s ne New
York, tho non:we rati:teron ne Haudenosaunee.

Kaion:ni tanon Ahseri:ie

Ne onekdhrha ne kwah réntsthakwe ne thénon ahonteri-
hwahserdn:ni tdnon kakorahsera aorihwa:ke. Ne kaion:ni
(atia’tahnha) tetsa:ron konnon:kwe tanon ne ronnén:kwe
ronnon:niskwe enhatindnwenhte tsi enhonndén:ni en-
honte’niéntenhste tanon enhatirihwahni:rate ne thénon
kakorahsera ia’teniorihwaién:ta’se tanon ne tsi na’tehon:-
tere ne kanakerahseraké:ron toka ni’ onkwe. Wa’tani:haron
ni’ 6ni watston ne ratikd:ra enhontkenni:sa, ne iotka:te

tsi kakwenienstahtshera:kon tanon tsi ioterihwakwar-
ihshion tanon wathra:ris tsi nithotte nonen kakorahsera
enhontkenni:sa tsi ndn:wa ni:ioht ne tsi katsenhowa:nen.
Ne Rotiia:nehr tanon ne O’ta:ra Ka'nisténhsera enhatiié:na
ne wa'tani:haron ahseri:ie ne onekdhrha ndénen enhiata:ti

tsi watkenni:son, tsi nikari:wes ne ratirihwakaré:nie’s en-
hatirihwaiénhna ne thénon skanakerahsera ienhonwana-
teri’'waniéhten ne dia kanakerahsera. Shékon non:wa
nikaha:wi’s iorihowa:nen nénen ne énhontste ki onekohrha
ne Onkwehon:we ne North America.

Saterién:tare ken? Tsiiawe ne tsonkweé:ta enwaton
40 nikahstaro:kwake eniakon:ni ne sewénhnisera
tanon o6tia’ke ne watia’tahnha’tsherowa:nens ne
onekohrha ionnia:ton, 11,000 nikahstard:kwake ka-
ri’'wanodntha, téka’ 270-280 niwenhnisera:ke nienwa-
téhsa ne kwah entehshié:rite tsi nikatsi’nehtara:ke ne
sewatia’tahnha:tshera! loianere ki nen’né:e, aiakén:ni
ne onekohrha akwékon tenhatiiena.

Tsi iawe kari:wes aiakén:ni ne ohstard:kwa ne ki’ oni
rontsthakwe ne dnhka ashakd:non, éso sha’tekena ne
entewanonhton oh niwahsohkd:ten. Ne Arihwawa’kon-
hnéha, oharennahta ratina’tonhkwa ne Kanien’kéha ne
sénha i:si’ nonwe sha’tékena ne tsi wakén:re tsi niwas-
ohko:ten. Ase’ken ki oharennahta é:so karon niié:ien ne
o’no:wa tsi ni:ioht ne kara:ken, ki oharennahta onekohrha
tekaia:seren sénha kano:ron tsi nicioht ne kara:ken.

lewennahnotha
ne Onekohrha

Naho:ten ronohétston, ne entewanon:ton naho:ten
wathro:ris ne onekohrha kaion:ni, otia’ke ne onekdh-

rha iottakwarihshion sehsenonkwa:ti tanon
sehseweientehtadhkwen nienhén:se toka ni’ é:neken

tsi niid:re ne ehta:ke tsi enhsewennahnd:ten. Wenta:on
onhka’k ié:hawe tsi shakotihro:ris ne onkwehshon:’a tsi
nikari:wes rotitsénhaien toka ni’ ratiko:ra ronatkenni:-
son, iah tekari’'wanoéntha ahontste tahatiieron:nion tsi
ronatsheron:ni. Toka’ nonwa ne onekdhrha kaidn:ni
kwah i:ken tsi teioswathe, iorihowa:nen ki’ naho:ten
kén:tons. Tsi ndn:wa ni:ioht ne oharennahta ne nen’né:e
ne thénon ahonterihwahseron:ni tanon ne roti’'shatsten-
hserowa:nens, ok na kara:ken onekohrha ne nen’né:e
ne kakwenienstahtshera tanon ahontenrohake tsi
na’'tehon:tere. la’'ténhshieste ki tewasohkwake ne
nen’né:e ne nia’té:kon tanon ronatiohkowa:nen tsi
na’tehon:tere tanon tewatté:nies ne skén:non tsi roti’ni-
konhraién:ta’s tanon ne tsi niia:wens ne kakorahsera:kon
aie’nikonhraronhia:ken.

Saterién:tare ken tsi ni:zkon ne otsi’néhtara tanon
iohaté:nion ne onekohrha kaion:ni tsi thénon kentons?
Sénha kowa:nen ne onekdhrha kaidn:ni tsi ni:ions
tanon tsi na’tewataka:ron sénha ki’ io’shatste naho:ten
wathré:ris. Tsi nonwa nizioht ne Two Dog Wampum Belt
ka’k nénwe 13,068 nikatsi’nehtara:ke tanon kwah

nék ne 27 niioha:hake ne onekdhrha, akwékon nek ne
sewatia’tahnha:tshera. 20 cm na’tewataka:ron tanon

1A:IA’K NIKAHIOHSAKE

ON:KWE KARAHSTON

238 cm nizions! Kwah i:ken tsi iorihowa:nen naho:ten
kéntons ki atia’tahnha tanon éso sha’tekena ne dnkwe
akorihwa:ke ne tsi nika:ien rotihson, tanon tsi na-
ho:ten ioteri:honte.

KAIE:RI NIIOHIOSONTE

TEIOTEKERON:TE

Onekohrha Kaion:n

(Atia’tahnha)

Aietharahkwe

Naho:ten wahsetshén:ri ne aion’wesénhake ne
aietha:rahkweh ne onekdéhrha kaioén:ni aorihwa:ke?
Sanonhton:nions ken ne onekohrha tanon tsi ni:ioht
tsi ratiwennahnoétha watié:sen ne aiako’nikonhraié-
n:ta’ne? Toka’ e’tho ni:ioht, se’nikonhraientaht tanon
shehré:ri ne akta’ ron:ne’s tsi ihse’s.

Sanonhtonnionwh

Sanonhtonnionwh i:shawe shiken énska ne atia’tahn-
ha. Sate’nién:ten sanonhtonniénwh t6: 6nhte niidkste
ne sewatia’tahnha:tshera. lhsehre ken idkste’s?

Tsi non:wa nizioht ne Ahsen Niionkweé:take Onekohrha
(M1912) tho:’a ahsén:non ne énska kilo niiokste!

Saterién:tare ken?

Nénen tsi nikaha:wi wateri:io, ki onekohrha atia’tdhnha
onekwénhtara se’s ronahsdhon ne kéntons iah tehotih-
seron ne skén:non akénhake tanon kakweniensta-
htshera:kon tsi na’tehdn:tere ne tékeni toka ni’ i:si’
non:we nikanén:rake, ne ki’ ne onekwénhtara waséhon
wathrad:ris tsi tehonterihwatihen ne thénon.

2. Wampum belt, Huron-Wendat, 1760-1815, quahog, whelk, animal bone,

3. Charles Joseph Hullmandel, Nicolas Vincent Tsawenhohi holding the wampum
symbolizing the alliance between the British crown and the Seven Nations

McCord Stewart Museum

4. Wampum belt, unknown provenance, 1700s, quahog, whelk, hide, hemp.
M1905, McCord Stewart Museum

5. Wampum belt, unknown provenance, 1700s, quahog, whelk, hide, hemp.
M1912, McCord Stewart Museum

6. William Notman, The Onondaga chief Isaac Hill Kaweneseronton of the Six
Nations Confederacy with a Wampum in His Hand and Another around His Neck,
Montreal, 1870. 1-48873, McCord Stewart Museum

7.Wampum belt fragment, 1750-1830, shell bead, plant fibre. UA177,
McCord Stewart Museum

8. Adorned women, engraving from Samuel de Champlain’s book Les voyages
de la Nouvelle France occidentale, dicte Canada, faits par le Sr de Champlain,
Paris, P. Le-Mur, 1632. HC-1632.2, McCord Stewart Museum

9. Reconstitution du rassemblement du 4 aoGt 1701 précédant la signature de
la Grande Paix de Montréal, 2001, Francis Back (1959-2017)

10. Wampum belt, unknown provenance, 1700s, quahog, whelk, hide, hemp.
M1910, McCord Stewart Museum

11. Samuel Douglas Smith Huyghue, Drawing of the four wampum belts hanging
on the wall in the Lorette [Wendake] chapel prior to the fire of 1862, 1846

12. Skawennati, 2020, Czech glass, beads, leather, artificial sinew, Collection of

13. Intergalactic, Empowerment Wampum (Overlord, LGM, Twi’lek,
Onkwehon:we, Na'vi)

This project was developed in conjunction with
Wampum: Beads of Diplomacy, an exhibition developed
and co-produced with Paris’s musée du quai Branly —
Jacques Chirac.

MUSEE DU QUAI BRANLY
JACQUES CHIRAC

MeCORR,
\

Canada

This project was carried out as part of an internship
with the McCord Stewart Museum’s Department of
Education, Community Engagement and Cultural
Programs in the summer of 2023 by Sakoianonha:wi
Curotte and Agatha Lambert.

The McCord Stewart Museum warmly thanks Rio Tinto

for making it possible for community and school groups
from Indigenous nations, for whom wampum still play a
fundamental role, to visit the exhibition.

Presented at the McCord = =
Stewart Museum by RlOTlntO

Tsi naho:ten ronaterihon:ton
konnon:kwe/ronnon:kwe

Ne Haudenosaunee, Algonquin, Wendat tanon Abenaki tsi nihoti-
rihd:ten, konnon:kwe iawe’né:on tsi tkonnonhtonskwe ne thénon,
onkwehshon:’a, ohwista tdnon ne kaianerenhsera aorihwa:ke.
O’ta:ra Ka'nisténhsera enthontié:renhte ienkonwanatatse toka
kari’'wanoéntha ne ohén:ton ié:rate ahatoria:neron ne thénon kaia-
nerénhsera aorihwa:ke, ne shaka ne toka’ wateri:io teka’nikonhrhare
tanon kari'wanontha thénon nakaié:ren, toka ni’ aonkwatasé:ton.
Tho ki’ nizioht tsi tho kdn:ne’s ne ka’'nisténhsera ne ¢’ta:ra tsi kon-
tiia:tare ne thénon ia’takarihwaienta:on tanon enkonnoén:ni thénon
ne tsi niia:wens aorihwa:ke. Ne tsi ki:ken ne tsi aiendn:wenhte iah
konndn:kwe khok teiotiri:waien, tsi tkontka:waskwe ne onekdh-
rha akonnon:ni Onkwehonwé:ne kanakerahserakénshon nen’né:e
rotiienteré:on, oni ne Tiorhen’sha:ka tanon O’serdn:ni rotihia:ton

ne iohstoréha ne 1700 shiiohsero:ten’s tsi iotiren’ha:on ne kon-
tisnonhsa:ke iotiio’tén:en akontindn:wenhte ne onekdéhrha aoh-
seri:ie akonnon:ni ne kaion:ni (atia’tahnha) ne iohskats. Ne ohén:ton
iehon:nete O’seron:ni konwatiri’'wanonton:ni se’s akonnon:ni ne
onekohrha atia’tdhnha ahonterihwahseron:ni ne 6ia Onkwehon:we
nihononhontsoé:ten. Ne 6ni tewehid:ra'n tsi tetsa:ron Onkwehdn:we
tanon Ohontsakaionhrd:non ronnon:kwe ratinonhwénhtha se’s

ne onekohrha. Ne ki’ aori:wa tetsaronhkwen ki’ konnén:kwe/
ronnén:kwe wahotiid’ten ahonndn:ni ne onekohrha.

“Ne Abenaki raotinakerahsera:kon konnon:kwe nen’né:e konteweientehton:nen ne onekohrha atia’tahnha.

Ne ronndn:kwe iah ne’ thadn:ton ne tsi wenta:onts enhonteriiohsera. Ne se’s iotka:te ne iah teionkwaterién:tare
Onhka iakdhson ne atia’tahnha. lakwanonhtdn:nions se’s ki’ ronndn:kwe rotihson ne tsi ronndon:kwe se’s en-
honwati:tatshe ronnon:kwe. Nek tsi, enwa:ton aetewanonhtonnionhwe ohna’kén:ke takontahsawen ni nen’né:e
ne konndn:kwe wa’konndn:ni: konnon:kwe se’ wa’kontironta:ia’ke ne éhsa karon:ta tsi naho:ten rotiio’ténskwe
ne ronnon:kwe onndn:ha ken’ nienkonti:iere ndnen ronahténtion ne ronndon:kwe. Eniakwattoke dtia’ke ne
watia’tahnha:tsheres onekohrha atia’tahnha tsi tohka niia:kon iakoio’tén:en tetiatti:hen tsi ni:ioht tsi kanon-
hwénhton: wenta:on’ts ensaterién:tarake tsi ni:ioht ne aienonwénhte asattoke ase’ ken iah akwah tewén:ne.
Konndn:niskwe ki’ ne konnon:kwe ne onekdhrha atia’tahnha enhonwatihshnié:non ne ronndon:kwe ne enio-
tiio’ten. Wenta:on eniethihsennakara:tate ne konnon:kwe tsi na’kdnshon tsi iotiio’tén:en ne akonnon:ni!”

Nicole Obomsawin

Nicole O’Bomsawin, Clémence Fort, Paz Nufiez-Regueiro, Nikolaus Stolle and Leandro Varison, « Entretien avec Nicole O’Bomsawin. Le wampum et la
culture abénakise, entre passé et présent », Gradhiva [Online], 33 | 2022

Ohontsakaionhro:non
tehontata:wiskwe — Montreal
Peace Treaty ne 1701

Tsi tiotahsawen ne 1600, sénha wao’shatsten’ne

tsi tehontata:wiskwe ne Onkwehon:we tanon ne
Ohontsakaionhré:non, iohstore ne onekohrha tsi ne
wa’'thontka:neren tsi tehontata:wis. Ronndén:niskwe
shahon:newe ne Ohontsakaionhré:non, ki kand:ron
otsi’'néhtara teieristidktha rontsthakwe ahonnoén:ni ne
tehond:ien ne ahatiri:wasehste. Ne ni’ 6ni wahontste ne
Ohontsakaionhro:non ne thénon ahonterihwahserén:ni
ne Onkwehodn:we wahonwatina’ké:ren tsi nihotiia-
nerenhsero:ten. Wahontshoé:ko ne skén:non ion:nis
kanén:nawen tanon onen iotka:te onton tahonta:ton ne
ohwistand:ron tanon ne kahwistara:ken. lah tehotinon-
hweé:on ne Tiorhen’sha:ka tdnon O’serdn:ni ne ahatiri-
hwanonwe’'ne tahonta:ton ne thénon tsi ndonwa ni:ioht
ne onekohrha.

Ronatatshénnaren ne Seskeha 4, 1701, ne Tiohtia:ke,
waterihwahserén:ni ne Great Peace ne Tiohtia:ke
skatne ne 39 nihotinakerahsera:ke Onkwehon:we
tanon ne O’serdn:ni ahdntka’we tsi ronateri:io ne tohka
nikanén:rake. 4 niiohsera:ke ne wahatitharahkwe téanon
31 ni:kon onekohrha ki waterihwahseron:ni wa'tkaté:ni
ne tsi na’'tehon:tere ne O’serdn:ni tanon Onkwehon:we.
Ne ensatkatho tsi niiorihowa:nen ne onekdhrha
tetsa:ron nénen skén:non i:ken tdnon wateri:io. Tsi
wahontia’'taré:roke ne e’'tho nikanén:ra, ne onekohrha
enweé:ne’ne tsi enwato:roke tsi na’tehon:tere akaién:-
ta’ne ne skén:non, nek tsi ne ki’ 6ni rontstha tsi rontat-
korahstha. Ne ki’ oni tekeni:neren ne ka’nikonhraksé-
ntshera tanon kenhé:ion, tanon éni ne skén:non tanon
kahretsaronhsera nia'té:kon ioteri:honte ne entewanon-
hton nahod:ten tsi ronatia’taro:ron.

Sanonhtodn:nions ken ahotirihwakweniéns:ton ne
onekodhrha tanon naho:ten wathrao:ris ne tsi takenha:-
tie otia’ke tsi nilawénhseron dia ni:ioht tsi ia’taiotte-
nion?

“Niiokarésha nonen enionkhitharha:se, sénha
niwatia’tahnha’tsherésha toka ni’ niwahse-
riie’tésha rontstha, tentiethirihwa’serakwen
enteweén:ron tho’ enhatikweé:ni enhonnon:ni ne
onekohrha tanon iah ni:i (...) ne ka’shatstéhkwe
atia’tahnha’shon:’a ratisnonhsa:ke iohton:on’(...)
wakteron’s nonen enhonta:ti tsi ratishakaron:te
nitewétha iah ne raoneria:ne.

Tokaaion, Goyogouin roia:nehr, 1758

la’tahati:ieste tsi nihotiriho:tens

Sanonhtodn:nions ken ne ia’tahati:ieste tsi nihotiri-
hoé:tens né:ne io’shatste tsi takaté:ni katon onhte ken
ne ne adnhton?

Akta tsi rotiio’tén:en ne ronterihwahno:tha tanon ne
ionterennaientahkhwa ne Onkwehon:we akonakerah-
sera:kon, ne se’s iotka:te ne tehaiasdntha ratsinénstatsi
tsi ronatena:taien ne Onkwehoén:we e’'tho enha:tien.
Ronhatien ki tsi niiaweén:en tsi roné:ron ne tsi ronnehre
ia’'tashakoti:ieste tanon ia’'takaiéston tsi nihotiriho:ten,
ronatkathon ki’ ne Wendat tdnon ne Abenaki tsi ne
ronte’niéntha. loio’tén:en tsi tehotiiéston tanon toh-

ka niha:ti ne ronateweiénston skatne rotiio’tén:en,

tho naa:wen’ne ne tohka niiotitiohkwake tsi nihotiri-
ho:ten tehontatién:tere’s. Tsi 6nton wa’thonwatité:ni
ne Onkwehon:we tsi nonkwa:ti ne tekaiasontha:ke
waonehrakwahta’ne tdnon wahéne’ne tsi wahatiri-
hwanonwe’ne tanon ne raotinén:ra iako’nikonhra:re ne
onekoéhrha. Kwah tokén:en aiakwa’nikonhraién:tahte ne
onekodhrha tka:ien ne Chartres lonterennaientahkhwa
iakona’ton:nis ne Abenaki tsi wa’'thontenonhwera:ton
ne Virgin Mary akorihwa:ke, wahatiiéntere’'ne tsi iori-
howa:nen ne ka'nisténhsera ne raotirihwa:ke. Ne Latin
rotihia:ton ratitsihénstatsi tehotirihwathéton, teho-
tiwennanetahkwen ne tsi niké:ien rotihson ne wam-
pum, shakotina’ton:ni tsi rotikweé:nion ahonteweiénste
ne ako:ren tsi nihotiriho:ten. lah tewatié:sen ne e’tho
naié:iere, kho ni’ nonwa tsi ni:ioht tsi tekarihwathétha.

Enskwé:ni 6ia shékon tsi nizioht tsi tahserihwathe’te
ne ia’takaiéston tsi nihotiriho:ten?

Onwa nikaha:wis

enshewenna:ronke

Oh ni:ioht tsi tewatstha ne
onekohrha dnwa wenhnisera-
té:nion?

Ne 2022 shahontswa'te ne tewaa:raton ne kwah

tsi niiohdntsa (World Lacrosse Championships) iah
tehonwatihonkara:wi ne Haudenosaunee Nationals
Lacrosse Organization sok ne Arisman (Irish) ohna:ken
sahonnéhte ahonwanate’shén:non ne Onkwehoén:we. Tsi
ia:we ronndénha ronaterien’tatshén:rion tsi niwatswa’ta-
htsheré:ten ne Haudenosaunee. Tho nahatiiere ne
Ireland tsi ratikweniénstha tanon ne kéntons tsi énska
i-ken. Tonsahonwatinonhwera:ton ne Arisman ki Hau-
denosaunee wahonwén:non ne Teiohahake onekodhrha
atia’tdhnha, ne kén:ton tsi énska i:ken tsi tehotinake-
rahsera:ke. Ki onekohrha tontahonte’niéntenhste ne

1613 tkason né:ne tsi na’'tehodn:tere ne Kanien’keha:ka
tanon ne Dutch, wé:ne tsi ne sha:ka shé:kon tsi ronts-
tha ne atia’tahnha ne dnwa wenhniseraté:nion tsi ki’
niiohton:nen, ionkwana’ton:nis tsi ka’shatste tsi niionkwa-
rihd:ten tanon iah nonwén:ton tshiaontékten.

Shékon ne énwa wenhniseraté:nion ne Canadian
tieia’toretahkhwa tohka nihotitiohkwake rontstha
ashakotina’tonhase ne thénon iah tehonnehre, tanon
ronnénha ronatatkorahston. Ne ronaterién:tare ne
kahia:ton tsi ia’tekarihwaienta:on rotihson ne Ohont-
sakaionhro:non tsi na’tehon:tere tewen’niawee’khon

niiohsera:ke tsi ndhe, shékon nénwa nikaha:wi’s
rontstha ne kaianerénhsera aorihwa:ke. Tanon ne 6nwa
nikaha:wis ne ratirahstha toka ni’ thénon ratihsaahs

ne ratihsnonhsa:ke ahontste shonta’kerahkwe ne tsi
nihotirihd:ten tanon réntstha ne atia’tahnha tanon
tehatiiéstha ne ori:wase tsi ni:ioht ne dnwa nikaha:wis
tsi tenhatiierén:nion. Tho ki’ ni:ioht ne tsik nonwés-

hon rontkathos ne ierahstha Skawénnati, teietsi’neh-
tara:rons karahstha enié:reke ne Onkwehodn:we
raotikara ne tsi nientsa:wen’ne ne ohontsa:ke. Ki tsi
niieiérha ne onekéhrha iakawehiarahkweén:ni, iakohsh-
nié:nons onkwehshon:’a aonsahonnehia:ra’ne ne
thénon iorihowa:nen wathroris tsi tekatsi’nehtara:ron.
lah teid:ien ka’nakahawike watons tewen’niaweé’khon
niiokaraksténha ne aionhnhétie. Ne lethisothokon’ken-
hen raona:wen onekohrha tanon ne kwah ori:wase, rao-
nattokhatshera ne Haudenosaunee tanon Anishinaabe
raotinakerahsera enionhnhetie.

Ahskwé:ni ken ahsanonhtonniénko ne thénon
ne ori:wase aioiénta’ne ne kaianerénhsera tanon
thénon akentonhéke ka’shatsténhsera tsi ni:ioht
ne onekohrha?



